Улсын Их Хурлын 2015 оны намрын ээлжит чуулганы 

Өргөдлийн байнгын хорооны 11 дүгээр сарын 04-ний өдөр 

/Лхагва гараг/-ийн хуралдааны гар тэмдэглэл


Байнгын хорооны дарга О.Баасанхүү ирц, хэлэлцэх асуудлыг танилцуулж хуралдааныг даргалав.

Хуралдаанд ирвэл зохих 15 гишүүнээс 9 гишүүн ирж, 60,0 хувийн ирцтэйгээр 14 цаг 55 минутад Төрийн ордны “Г” танхимд эхлэв.

Чөлөөтэй: Р.Бурмаа, Н.Батцэрэг.


Тасалсан: М.Батчимэг, Д.Сарангэрэл, О.Содбилэг, М.Энхболд.

Хэлэлцэх асуудалтай холбогдуулан Байнгын хорооны дарга О.Баасанхүү Төрийн албанаас үндэслэлгүйгээр чөлөөлөгдсөн, халагдсан иргэдийн гомдол болон Шилэн дансны тухай хууль зөрчиж байгаа асуудлаар зөрчлийг арилгах, авч хэрэгжүүлсэн арга хэмжээний талаарх Засгийн газрын гишүүн, Засгийн газрын Хэрэг эрхлэх газрын дарга С.Баярцогтын тайланг сонсох тухай асуудлыг оруулан хэлэлцэх горимын санал гаргав.

Байнгын хорооны дарга дээрх горимын саналаар санал хураалт явуулав.

О.Баасанхүү: -Улсын Их Хурлын гишүүн О.Баасанхүүгийн гаргасан Төрийн албанаас үндэслэлгүйгээр чөлөөлөгдсөн, халагдсан иргэдийн гомдол болон Шилэн дансны тухай хууль зөрчиж байгаа асуудлаар зөрчлийг арилгах, авч хэрэгжүүлсэн арга хэмжээний талаарх тайланг сонсох гэсэн горимын саналаар санал хураалт явуулъя.

Зөвшөөрсөн

8


Татгалзсан


1


Бүгд



9


88,9 хувийн саналаар санал дэмжигдлээ.


  Нэг. Усны тухай хууль тогтоомжийн хэрэгжилтийг хангах талаарх өргөдлийг судлан Байнгын хорооны хуралдаанаар хэлэлцүүлэхэд бэлтгэх үүрэг бүхий ажлын хэсэг байгуулах тухай.

 Хуралдаанд Өргөдлийн байнгын хорооны ажлын албаны ахлах зөвлөх С.Заяадэлгэр, зөвлөх Э.Баярмаа, референт Х.Баттөгсөх нар байлцав.

 Байнгын хорооны дарга О.Баасанхүү Усны тухай хууль тогтоомжийн хэрэгжилтийг хангах талаарх өргөдлийг судлан Байнгын хорооны хуралдаанаар хэлэлцүүлэхэд бэлтгэх ажлын хэсгийн бүрэлдэхүүний талаар танилцуулав.

  Танилцуулгатай холбогдуулан Улсын Их Хурлын гишүүн Х.Баттулга ажлын хэсэгт ажиллах санал хэлэв.


 О.Баасанхүү:  1.Ажлын хэсгийн ахлагчаар Улсын Их Хурлын гишүүн С.Ганбаатар, ажлын хэсгийн гишүүнээр Улсын Их Хурлын гишүүн Б.Сарангэрэл, Х.Баттулга нарыг батлах саналаар санал хураалт явуулъя.

Зөвшөөрсөн

9


Татгалзсан


0


Бүгд

100 хувийн саналаар дэмжигдлээ.

 2.Мэргэжил, арга зүйн туслалцаа үзүүлэх дэд хэсгийн бүрэлдэхүүнд Өргөдлийн байнгын хорооны ахлах зөвлөх С.Заяадэлгэр, зөвлөх Э.Баярмаа, референт Х.Баттөгс, Байгаль орчин, ногоон хөгжил, аялал жуулчлалын яамны Газар зохион байгуулалт болон усны нэгдсэн бодлогын хэрэгжилтийг зохицуулах газрын ахлах мэргэжилтэн Ч.Пунцагсүрэн, ахлах мэргэжилтэн Т.Бадамдорж нарыг нэмж оруулахаар тогтов.

  Уг асуудлыг 15 цаг 03 минутад хэлэлцэж дуусав.

 Хоёр.
Төрийн албанаас үндэслэлгүйгээр чөлөөлөгдсөн, халагдсан иргэдийн гомдол болон Шилэн дансны тухай хууль зөрчиж байгаа асуудлуудаар зөрчлийг арилгах, авч хэрэгжүүлсэн арга хэмжээний талаарх Засгийн газрын гишүүн, Засгийн газрын Хэрэг эрхлэх газрын дарга С.Баярцогтын тайланг сонсох.

Хуралдаанд Өргөдлийн байнгын хорооны ажлын албаны ахлах зөвлөх С.Заяадэлгэр, зөвлөх П.Туяа нар байлцав.


О.Баасанхүү: -“Засгийн газрын Хэрэг эрхлэх газрын дарга С.Баярцогтыг  өөрчил гэсэн гэсэн үүрэг Ерөнхий сайдад өгч, тэр тогтоолоо Улсын Их Хурлаар батлуулах тухай” Байнгын хорооны тогтоолыг батлах санал хураалт явуулъя.

Зөвшөөрсөн

Татгалзсан

Бүгд

66,7 хувийн саналаар санал дэмжигдлээ.



Хуралдаан 10 минут үргэлжилж, ирвэл зохих 15 гишүүнээс 9 гишүүн ирж, 60,0 хувийн ирцтэйгээр 15 цаг 05 минутад өндөрлөв.

Тэмдэглэлтэй танилцсан:


ӨРГӨДЛИЙН БАЙНГЫН 


ХОРООНЫ ДАРГА












О.БААСАНХҮҮ

Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ







Б.БАТГЭРЭЛ
УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ 

ӨРГӨДЛИЙН БАЙНГЫН ХОРООНЫ 11 ДҮГЭЭР САРЫН 04-НИЙ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


О.Баасанхүү:  -Улсын Их Хурлын гишүүдийн энэ өдрийн амар, амгаланг айлтгая. Өргөдлийн байнгын хорооны гишүүдийн ирц бүрдсэн тул 2015 оны 11 дүгээр сарын 4-ний өдрийн хуралдаан нээснийг мэдэгдье.

Байнгын хорооны хуралдаанаар хэлэлцэх асуудлыг танилцуулъя. Үндсэндээ нэг асуудал байгаа.

Усны тухай хууль тогтоомжийн хэрэгжилтийг хангах талаарх өргөдлийг судлан Байнгын хорооны хуралдаанаар хэлэлцүүлэхэд бэлтгэх үүрэг бүхий ажлын хэсэг байгуулах тухай байгаа.

Хэлэлцэх асуудалтай холбоотой саналтай гишүүн байна уу?

-Би Их Хурлын гишүүнийхээ хувьд горимын гэж хэлж болох нэг санал байна. Түүнийг та бүгдээс бас асуумаар байна. Тэр нь ямар санал вэ гэхээр Баярцогт гээд Засгийн газрын Хэрэг эрхлэх газрын даргад бид нар албан тоот хүргүүлсэн юм. Тэр нь юу вэ гэхээр Улсын Их Хурлын тухай хуулийн 20.5-д заасны дагуу ажлын тайлангаа ирүүл ээ гээд. Тэгсэн, нөхөр бол маш хариуцлагагүй тайлан ирсэн байгаа юм. Тэгэхээр би юу гэж хэлж байгаа вэ гэхээр, Ерөнхий сайдад энэ хүндээ хариуцлага тооц гэсэн Байнгын хорооны тогтоол хэлэлцүүлээд, Улсын Их Хурлаар тэр тогтоолыг батлуулах саналтай байдаг. Энэ талыг ер нь хэлэлцэх үү гэдгээр би та нараас саналыг чинь авмаар байна.

Угаасаа энэ хэлэлцэх асуудал дотор байгаа. Энэ талаар юу гэж бодож байна вэ? Гишүүдээс нэг асуулт байна. Хэрвээ хэлэлцэнэ гэвэл би тайлан яаж өгсөн, дээр нь хууль, тогтоомж, дүрэм ямар учиртай юм бэ. Тэгээд Ерөнхий сайдад би ямар чиглэл өгөх гээд байгаа вэ гэхээр Баярцогт гэдэг сайдыгаа огцруулах тогтоолын төслийг Улсын Их Хурлаар оруулж хэлэлцүүл. Нэг ёсондоо хариуцлага тооцсон тогтоолын төслөө Улсын Их Хурлаар хэлэлцүүл гэсэн албан бичгийг, одоо юу гэдэг юм бэ Байнгын хорооны тогтоолыг Ерөнхий сайдад үүрэг болгосон Байнгын хорооны тогтоолыг ч юм уу, эсвэл Их Хурлын тогтоолыг өгөх саналтай байна. Үүнийг эрхэм гишүүд юу гэж үзэж байна вэ? Эсвэл энэ асуудлаа өнөөдөртөө хэлэлцэх үү, яамаар байна вэ?

Гишүүд: -Дэмжиж байна.


Тэгвэл горимын санал орууллаа. Горимын саналаар санал хураалт явуулчихъя, тэгэх үү.

Миний, Улсын Их Хурлын гишүүн, Өргөдлийн байнгын хорооны дарга Баасанхүүгийн гаргасан горимын саналыг хоёр дахь хэлэлцэх асуудалд оруулах талаар гишүүдийн санал хураалтаар шийдье. Горимын саналаар санал хураалт авъя.

Санал хураалтын горимд шилжүүлээрэй.

Нийт оролцсон гишүүдээс 9 гишүүн оролцсоноос 8 гишүүн дэмжиж, 88,9 хувийн саналаар хоёр дахь хэлэлцэх асуудалд энэ асуудлыг оруулъя.

Эхний асуудалдаа шууд оръё.

Нэг. Усны тухай хууль тогтоомжийн хэрэгжилтийг хангах талаарх өргөдлийг судлан Байнгын хорооны хуралдаанаар хэлэлцүүлэхэд бэлтгэх үүрэг бүхий ажлын хэсэг байгуулах тухай.

Ажлын хэсгийн ахлагчаар Улсын Их Хурлын гишүүн Ганбаатарыг, гишүүдээр нь Өргөдлийн байнгын хорооны дүрмийн дагуу Арвин, Сарангэрэл. 

-Нэмж орох гишүүд байна уу?

Арвин, Баттулга гишүүнд микрофон өгье.

Д.Арвин:  -Би Нийгмийн бодлогын байнгын хороон дээр ажлын хэсгийн ахлагчаар ажиллаж байгаа. Ганбаатар гишүүнийг ажлын хэсгийн ахлагчаар ажиллахыг дэмжиж байна. Тэгээд би өөрийнхөө оронд Баттулга гишүүнийг оруулчихъя. Би олон ажлын хэсэгтэй учраас.

О.Баасанхүү:  -Баттулга гишүүн микрофонд. Протоколд тэмдэглүүлэх хэрэгтэй байна. 

-Карт нь яасан бэ? Цаанаас нь картыг нь олж ирээд хиймээр байх юм.

Тэгвэл протоколд тэмдэглэлээ гэж үзэж болох уу? Яадаг вэ?

Батзандан гишүүний микрофоноор хэлчих.

Х.Баттулга:  -Усны асуудал дээр Байгаль орчны байнгын хороон дээр ажил ахлаад явж байгаа учраас үүнтэйгээ уялдуулъя гэж байгаа юм. Тэгэхээр би Арвин гишүүний юун дээр нэмээд оронд нь орно гэдэг юм уу, яадаг юм бэ, тэгээд нэгтгэе гэсэн үг юм.

О.Баасанхүү:  -Ойлголоо. Ажлын хэсгийн гишүүнээр орох боллоо.

Ажлын хэсгийг Байнгын хорооны гишүүнээр ахлуулах дүрэмтэй байдаг юм байна. Тэр утгаараа Ганбаатар гишүүнээр ажлын хэсгийг ахлуулъя гэж байна.

-Ганбаатар гишүүн зөвшөөрч байна уу?

Тэгвэл ажлын хэсэг байгуулах тухай.

Би, ажлын хэсгийн ахлагчаар Ганбаатар гишүүн, ажлын хэсгийн гишүүнээр Сарангэрэл, Баттулга гишүүдийг батлах саналтай байна. Ажлын хэсгийн ахлагчаар болон ажлын хэсэгт орж ажиллах. Батлах саналтай байна.

Санал хураалтын горимд шилжүүлнэ үү.

100 хувийн саналаар дэмжигдлээ.

Дэд ажлын хэсгийг танилцуулъя. Ажлын хэсэгт мэргэжил, арга зүйн туслалцаа үзүүлэх дэд хэсэгт Өргөдлийн байнгын хорооны ахлах зөвлөх С.Заяадэлгэр, зөвлөх Баярмаа, референт Баттөгс, Байгаль орчин, ногоон хөгжил, аялал жуулчлалын яамны Газар зохион байгуулалт болон усны нэгдсэн бодлогын хэрэгжилтийг зохицуулах газрын ахлах мэргэжилтэн Пунцагсүрэн, Байгаль орчин, ногоон хөгжил, аялал жуулчлалын яамны Газар зохион байгуулалт болон усны нэгдсэн бодлогын хэрэгжилтийг зохицуулах газрын ахлах мэргэжилтэн Бадамдорж нарыг баталлаа. Дээр нь, мөн холбогдох албан тушаалтнууд дэд хэсгийн бүрэлдэхүүнд нэмж оруулах боломжтой гэж үзэж байна. 

Ингээд дэд ажлын хэсгийг танилцууллаа. Эдгээр хүмүүстэй ажиллая.

Хоёр дахь асуудал.

2015 оны 10 дугаар сарын 29-ний өдөр Улсын Их Хурлын Өргөдлийн байнгын хорооны дарга Баасанхүү миний бие 2015 оны 7 сарын 9/507 тоот албан бичгийн. 

Энэ болохоор надад албан бичгийн хариу ирсэн юм уу, тийм ээ? 


-Явуулсан бичиг нь хаана байна вэ? 


Хоёр дахь асуудлаа шууд ярьчихъя.

Би яасан бэ гэхээр төрийн албанаас үндэслэлгүй чөлөөлөгдсөн, халагдсан иргэдийн гомдол болон Шилэн дансны тухай хууль зөрчиж байгаа асуудлаар зөрчлийг арилгах, авч хэрэгжүүлсэн арга хэмжээний талаарх Засгийн газрын гишүүн, Засгийн газрын Хэрэг эрхлэх газрын дарга Баярцогтын тайланг Байнгын хорооны хуралдаанаар хэлэлцүүлэхээр төлөвлөж байгаа талаар 10 дугаар сарын 29-ний дотор тайлангаа ирүүл ээ гэж албан бичиг явуулсан байгаа. 27-ны өдөр 7/9577 дугаартай албан тоот явуулсан. Албан тоотын хариу гэж ирсэн. 


-Үүнийг яах вэ, Зоригт гишүүн, Хаянхярваа гишүүд хаачив?


Тайлан дээр ирсэн хариуг гишүүдэд хувилаад өгчихье.


-Өгчихсөн үү. 

Тэгэхээр энэ хариутай холбоотой асуулт байна уу?

-Тэгвэл ингэе, Ерөнхий сайдад үүрэг өгсөн Байнгын хорооны тогтоол батлаад энэ хүнийгээ өөрчил гэдэг чиглэл өгсөн Байнгын хорооны тогтоол баталъя гэдгээр санал хураая.

Үүгээр санал хураалтын горимд шилжүүлнэ үү.

Ингээд Байнгын хорооны тогтоол хүргүүлэхээр боллоо. 


Та бүгдэд Байнгын хорооны тогтоолыг оролцсон гишүүн болгонд хувилж өгнө. Ингээд хуралдаан хаасныг мэдэгдье.



Бичлэг буулгасан:


ПРОТОКОЛЫН АЛБАНЫ ШИНЖЭЭЧ
 Б.БАТГЭРЭЛ

